
Ш ЧЕЛХИ
ТӐВАН чӗлхемӗр, чӑваш чӗлхи! Эсӗ 

-  пирӗн несӗллӗх ҫӑл куҫӗ. Эсӗ 
янравлӑ та хӑватлӑ. Эсӗ ҫурхи ҫут 
хӗвеллӗ кун йӑлтӑртатса тӑракан таса 
ҫӑл шывӗ пек шӑнкӑртатса юхатӑн. 
Санпа эпир, чӗвӗл чӗкеҫ чӗпписем 
пек, пуплетпӗр, ӗҫ умне тӑратпӑр. 
Ҫӗршыв-аннемӗр ятне, хӑватне, чыс- 
не ҫӳлтен-ҫӳле ҫӗклеме тӑрӑшатпӑр.

Тӑван чӗлхемӗр, асаттесен чӗлхи! 
Эсӗ -  пирӗн тӑнӑҫлӑхпа туслӑх чӗлхи. 
Сана юратнине пула тӑванла ытти 
халӑха, вёсен чӗлхине юратма, хисеп- 
леме вӗренетпӗр. Эсӗ пире тӑванлӑх, 
мирпе туслӑх кӗперне хывма пулӑша- 
тӑн.

Эпӗ хам пурнӑҫӑмра ӑҫта кӑна 
пулмарӑм, ӑҫта кӑна ҫитмерӗм, эсӗ, 
тӑван чӗлхем, яланах манпа пӗрле 
пултӑн. Чӑвашла, асаттесен чӗлхипе 
калаҫма никамран та, нихӑҫан та 
вӑтанса тӑмарӑм. Тавах! Ниҫта та 
мана тӑван чӗлхепе калаҫнӑшӑн, сӑв- 
вӑм-юррӑмсене шӑрантарнӑшӑн сив- 
лекен ҫынсене тӗл пулмарӑм. “Сирӗн 
чӗлхӗр мӗнле илемлӗ те ҫепӗҫ янӑ- 
рать. Вӑл пуян, ҫав тери авалхи 
чӗлхесенчен пӗри” , -  тенине сахал 
мар илтрӗм. Ку мана яланах хавха- 
лантарса пычӗ, тӑван чӗлхемӗршӗн 
чӗрем тапма пӑрахиччен ҫунса тӑма 
хистенӗн туйӑнчӗ.

Тӑван чӗлхемӗр, атте-анне чӗлхи! 
Сан ҫинчен пирӗн аслӑ ҫынсенчен 
пӗри Иван Яковлевич Яковлев каланӑ 
ӑслӑ сӑмахсене яланах чун-чӗрере 
тытса пурӑнатӑп. “Асра тытӑр, -  тесе 
хӑварнӑ пире Иван Яковлевич, -  
халӑх чӗлхинчен ютшӑнмасан кӑна 
эсир халӑх шанӑҫне тивӗҫлӗ пулӑр...” 

Хамӑн тӑван халӑхӑмӑрӑн аслӑ 
поэчӗсем ҫырса хӑварнӑ ҫулӑмлӑ 
сӑмахсене яланах асра тытса пурӑна- 
тӑп.

Ҫӗршывӑма тӑван 
халӑх хавасламасан,
Чун савнӑ чӑваш чӗлхийӗ, 
Пӗтмелле пулсан, -  
Усал курӑк та ан шӑттӑр 
Ман тӑпрам ҫине.
Ҫӗр ҫурӑлтӑр та ҫӗр ҫӑттӑр 
Вил шӑммӑмсене, -  

тенӗ кӑвар чӗреллӗ поэтӑмӑр Ҫеҫпӗл 
Мишши.

Аса илер-ха тата Чӑваш халӑх 
поэчӗ Петӗр Хусанкай каласа хӑварнӑ 
ҫак сӑмахсене:

Килте, ютра-и эп кирек ӑҫта та, 
Кирек хӑҫан та тав тӑвап ӑна: 
Чӗлхем! Санпа тӗнче уҫҫи

тытатӑп, 
Шухӑшлама вӗрентрӗн эс мана. 
Аса илер-ха тата хамӑр тӑван 

чӗлхешӗн яланах ҫунса тӑнӑ поэтӑ- 
мӑр Митта Ваҫлейӗ ҫырса хӑварнӑ 
сӑвӑллӑ йӗркесене:

Тӑван чӗлхем! Таса хӗлхем 
Парсам пӑлхавлӑ чунӑма.
Пар чӑнлӑх, савӑнӑҫ, илем,
Пар ирӗк -  ҫутӑрах ҫунма...
Митта ӑҫта пулсан та, ҫав тери 

йывӑр кунсенче те тӑван чӗлхе шӑ- 
пишӗн, пуласлӑхӗшӗн ҫуннӑ. Ӑна шан- 
нӑ, пуҫ тайса тӑнӑ.

Вӑл Сталин саманинче Ҫӗпӗрте 
тӗрмере тертленсе пурӑннӑ чух та 
хӑйӗн мӑшӑрӗ Нонна Кирилловна 
патне ҫапла ҫырнӑ: “ Юратнӑ Нонна, 
мӑшӑрӑм! Мӗншӗн халӗ те Нарспи 
хӗрӗм чӑвашла пӗлмест? Ку сирӗн 
айӑп. Чӑвашлӑха тиркекен кӑмӑлпа 
ӳстерес пулмасть ачасене. Нумай-и, 
сахал-и -  чӑвашӑн пур, ҫав. пур 
пеккине хисеплес’ пулать, ӑна малал- 
ла ҫитӗнтерес пулать. Ку тёлёшпе 
Шупашкар неомещенӗсем хыҫҫӑн кай- 
ни килӗшӳсӗр япала. Ас тӑвӑр, ку 
ҫитменлӗхе халех, ҫине тӑрсах пӗте- 
рес пулать” .

Тӑван чӗлхемӗр, чӑваш чӗлхи! Эсӗ 
Ҫӗршыв-аннемӗршӗн ҫав тери йывӑр 
вӑхӑтсенче, вӑрҫӑ пынӑ ҫулсенче 
вырӑс халӑхӗн чӗлхипе пӗрле, тӑван- 
ла мӗн пур халӑх чӗлхисемпе пӗрле 
вутпа ҫулӑм витӗр тухрӑн. Ҫак йывӑр 
ҫулсенче йыхравлӑн кӗрлерӗн, вутлӑ 
вӑрҫӑ хирӗнче туптантӑн. Усал та 
хаяр тӑшманшӑн аҫа-ҫиҫӗм  пултӑн! 
Ҫаксене пурне те аса илсе шухӑшла- 
сассӑн яланах сана пуҫа тайса тав 
сӑмахӗ калассӑм килет. Аса илер-ха 
тата чӑваш халӑх поэчё Ухсай Яккӑвӗ 
фронтра чухне ҫырса хӑварнӑ ҫак 
сӑвӑ йӗркисене:

Сана паян тиркевлӗ хурлаканӗ 
Ӑҫта кам пулӗ пысӑк ҫӗр ҫинче -  
Мухтатӑп эпӗ, гварди капитанӗ, 
Сана хӗвеллӗ уйӑх умӗнче.
Тӑван чӗлхемӗр, атте-анне чӗлхи! 

Эпӗ сана мӗн ачаранпах пӗтӗм чун- 
чӗререн юратса, хисеплесе пурӑнтӑм. 
Пархатарлӑ та ырӑ ӗҫе пурнӑҫласа 
пырасси, тӑван чӗлхемӗре упраса 
хӑварасси чи малтан хамӑртан, чӑ- 
вашсенчен, пирӗн ачасенчен, мӑнук- 
сенчен питех те нумай килнине яла
нах асра тытрӑм. Ӑна сыхлама, 
упрама чӗнсе сӑвӑ-юрӑ хыврӑм, тус- 
тӑванӑм умӗнче хам сассӑма пама 
тӑрӑшрӑм.

Ан тиркесем чёлхемӗре,
Ан хӑй ӑна начар тем е, -  
Унпа сана аннӳ устернӗ, -  
Ю рла-юрла хуллен сиктернӗ. 
Савар, мухтар чӗлхемӗре,
Ялан усрар ч ы с-х и с еп р е ,-  
Эпир унпа ӗҫе вӗреннӗ.
Ч ӑнтупене ҫити ҫӗкленнӗ.
Упрартӑван  ч ӗ л х ем ӗ р е -  
Чун-чӗрери хӗлхемӗре, -  
Эпир ӑна ялан ӗненнӗ,
Чӑваш ятне ҫӳле ҫӗкленӗ, -  терӗм 

эпӗ хамӑн пӗр сӑввӑмра.
Тӑван чӗлхемӗр, асаттесен чӗлхи! 

Сан ҫинчен сӑмах тапратнӑ чух ҫакна 
та каламасӑр иртсе кайма пултарай- 
мастӑп. Пирӗн хушӑмӑртанах сана 
юратман, сана шанман, сана хисеп-

лемен ҫынсем сике-сике тухнине туй- 
ма пуҫларӑмӑр. Вӗсем, хӑйсем чӑ- 
вашсем иккенне манса, ашшӗ-амӑшӗн 
чёлхинчен писсе пыни сисёнет, ачи- 
сене, мӑнукӗсене хамӑрӑн илемлё те 
ҫепӗҫ, хӑватлӑ та янравлӑ чӗлхемӗре 
вӗрентме тӑрӑш маҫҫӗ. Вӗсем куҫ 
умӗнчех тӑван чӗлхемӗре манса 
пыраҫҫӗ. Мӗне пӗлтерет ку, тӑванӑ- 
мӑрсем! Ӑнланатпӑр-и эпир хамӑр 
йӑнӑш тунине, ҫамрӑк ӑру умёнче ҫав 
тери пысӑк парӑмра юлнине?! Ун пек 
ҫынсене каллех Ҫеҫпӗл иртнӗ ӗмӗрӗн 
ҫирёммӗш ҫулӗсенчех ҫырса хӑварнӑ 
пӗр сӑвӑри ҫак йӗркесене вуласа 
пӑхма сӗнессӗм килет:

Эсир тата, вӗри чунсем!
Кӑвар чунсем, яшсем, хӗрсем! 
Каҫ-каҫ урамсене тухса,
Кӗвӗллӗ юрӑсем хурса 
Тӑван ҫӗршывӑн чӗлхине 
Мухтав тума манса кайман-и!
Чӑваш чӗлхин хӗвеллӗ илемне 
Чунтан савса тӑма манман-и! 
Мӗншӗн тунмалла-ха: хамӑр хушӑ- 

мӑртанах ҫавӑн пек ҫынсем тупӑ- 
наҫҫӗ. Чӑвашсемех! Вӗсемшӗн пул
сан тӑван чӗлхемӗр мӗне кирлӗ?! Ку 
ҫеҫ те мар -  вӗсем тӑван чӗлхешӗн 
ҫунакан, тӑрӑшакан ҫынсене хурлама, 
ятлама та именсе тӑмаҫҫӗ. Вӗсем 
чӑваш чӗлхине упраса пурӑнас, ҫӗкле- 
се пырас вырӑнне аякран йӗрӗнсе 
пӑхса тӑраҫҫӗ. Ахальтен-и Петӗр Ху
санкай 1968 ҫултах “Элкере” сӑввин- 
че ҫавӑн пек ҫынсем ҫинчен хӑйӗн 
витӗмлӗ йӗркисене ҫырнӑ.

Чӑваш ҫӗршывӗнче пурнатпӑр 
Чӑваш чӗлхишӗн ҫапӑҫса.
Кам чӗлхене таптать -  ҫав

паттӑр...
Епле чӑтам ҫак намӑса!
Ӑна аслӑ поэтӑмӑр ӑшӗ ҫуннипе 

каланӑ. Тӑван чӗлхерен писес йӑла, 
чӗлхене тиркес, чӗлхерен вӑтанас 
йӑла ан пултӑрччӗ. Хамӑрӑн илемлӗ 
чӗлхемӗр ҫемьере те, пухусенче те, 
уявсенче те -  пур ҫӗрте те хӑватлӑн 
янӑраса тӑтӑрччӗ. Чӑваш сӑвви-юрри 
хӑйӗн ҫунатне тэтах та сартӑрччӗ. Ку 
-  пирӗн ӗмӗртенпе пыракан ырӑ та 
ҫутӑ ӗмӗтӗмӗр! Пархатарлӑ ҫак шу- 
хӑш-кӑмӑла, таса ӗмӗте амантма 
юрамасть.

Тӑван чӗлхем ӗр , ч ун -ч ӗ р е р и  
хӗлхемӗр! Сан ҫинчен пуҫа тайса 
ырӑпа каламалли сӑмахӑм ҫав тери 
нумай. Эсӗ пур чухне, пирӗн чун- 
чӗрере янӑраса тӑнӑ чухне тӑванла 
ытти халӑх ҫемйинче хамӑр ӗҫченлӗ- 
хпе хисепре пулӑпӑр, туслӑх кӗрекин- 
че пирӗн илемлӗ сӑвӑ-ю рӑ янӑраса 
тӑрӗ. Пирӗн ӗмӗртен пыракан ырӑ 
йӑласем, вӑйӑсем, таш ӑ-кӗвӗ Чӑваш 
Ен илемлӗхне, ӗҫченлӗхне, сӑпайлӑх- 
не тэтах та ҫӳле ҫӗклӗҫ. Эпӗ ҫакна 
чун-чӗререн шанса пурӑнатӑп. Тӑван 
чӗлхемӗр, чӑваш чӗлхи умӗнче пуҫа 
тайса ҫапла калатӑп:

Ытарайми тӑван чӗлхемӗр,
Эс ҫав тери хитре -  чипер!
Санпа лӗрле кӑвар чӗремӗр, -  
Пӗрлех ҫӗн ӗмӗре кӗрер!

Ытарайми тӑван чӗлхемӗр,
Сана манмастпӑр ӗмӗрне.
Ҫухатас ҫук атте-аннемӗр 
Пире пилленӗ парнене.

Ытарайми тӑван чӗлхемӗр,
Хисеплӗ эс те ҫӗр ҫинче.
Чунӑмӑрти сӳнми хӗлхемӗр,
Эс ялкӑш халӑх чӗринче!

Ытарайми тӑван чӗлхемӗр,
Упра асаттесен пилне,
Нихҫан асран кайми парнемӗр, 
Ҫӗкле эс пурнӑҫ илемне!

УПРАР ТӐВАН 
ЧӖЛХЕМӖРЕ, УПРАР!
Вырӑспала вырӑсла,
Тутарпала тутарла
Пултаратӑп калаҫма,
Яр уҫатӑп чунӑма
Чӗлхем пӑртак такӑнсан,
Кӑштах карта лармасан
Мана хатӗр пулӑшма,
Мана хатӗр ал пама
Вырӑс тусӑм вырӑсла,
Тутар тусӑм тутарла...

* * *

Эп илтетӗп ҫаплах Хусанкай
сассине, 

Вӑл тӑван чӗлхеме пуҫ тайма
чӗннине.* * *

Митта Ваҫлейӗн юррине,
Вӑл халӑха ыр суннине.
Тӑван чӗлхешӗн ҫуннине
Эпир манмастпӑр ӗмӗрне!

* * *
Туятӑп эп Ухсайра
Тӑван чӗлхемӗр хӑватне.
Янравлӑ сӑвӑ-юрӑра
Эпир яман чӑваш ятне.

* *  *

х  ж „  Юрий СЕМЕНТЕРЕ
Тус-таванӑм Сементер, -  
Чӗлхемӗршӗн пӗрлешер!

* * *

~  -  п о  _ АР"стархДМИТРИЕВА
Эс ҫӗклетен тӑван чӗлхене
Ҫут хӗвеллӗ тӗнче тӳпине.

* ★ *

,  х  Петӗр ЭЙЗИНА
Санра чавашлӑх вӑйлине,
Санра чӗлхемӗр илемне
Туйса тӑратӑп яланах -
Тавах сана, чунтан тавах!

* * *

Х у н а ч и Ю М А Р Т А
Юмарт, ӑнлантӑм эп сана -

 ____

Ал патӑн, тусӑм, эс мана.
Ҫаплах Митташӑн сас парар
Чёлхемёре пёрлех упрар!

•  *  •

Л ю б о в ь  ФЕДОРОвӑц
Хӗрӳ чӗреллё ҫамрӑксем,
Тӑван чёлхемӗр ӑстисем, 
Вӑй-хал сунатӑп эп сире -  
Ыр ятӑр пытӑр ӗмӗре!

ЮрийАРТЕМЬШ
Ас-хал пиллетён кашнине,
Тӑван чёлхешӗн кёрешен.
Пёрле тӑрсассӑн ёҫ умне
Ялан хастар пулма хистен.* * *

Тӑванӑмсем, хастар пулар, 
Ҫунат ҫумне ҫунат хушар,
Ҫут ҫӑлтӑрла ҫунса тӑрар, 
Тӑван чёлхешён сас парар!

В .Г .ЕГОРОВ профессор}
Эс ҫывӑх, ырӑ ҫын пулса, 
Ҫунатлӑ ӑс, вӑй-хал пухса 
Пире вӗрентрӗн хаклама 
Тӑван чӗлхемӗр хӑватне,
Тӑван чӗлхемӗр илемне!

Иван АХЩ
Чӑваш сӑвви-юррине,
Атте-аннемӗр чӗлхине
Пуҫа таяр, хисеплер,
Ҫӳлтен ҫӳле шав ҫёклер!

*  *  *

Тутарстанӑм, сана асӑнсан 
Куҫ умне тухать мар-и Хусан. 
Чӑвашла передача унтан 
Илтсенех савӑнатӑп чунтан.

М ихаил СТАВСШ
Ялан ҫапла пёрле пулар,
Тӑван чёлхемёре упрар!..

*  *  *

Чӑваш чӗлхи, тӑван чӗлхем,
Эс ҫав тери сӑпай, чипер.
Ҫунатлӑ ҫул сана пиллем,
Ҫитес ҫӗре пӗрлех ҫитер...* * *
Тавах, тӑван чӗлхе, сана,
Тавах сана упракана -
Вӑл маншӑн ҫывӑх тус-тӑван,
Унпа ҫула тухма аван.

*  *  *

Тӑван чӗлхем, илемӳпе
Эс паллӑ халӗ тёнчипех.
Чипер, хитре эс Нарспи пек,
Эс ҫирӗп хурҫӑ Ҫеҫпёл пек.

*  *  *

Манас марччӗ тӑван ӗмёрне
Атте-аннемӗр пире суннине,
Пуҫ таяр-ха чӑваш чӗлхине,
Пуҫ таяр-ха ҫӗр пин юррине.

* * *
Асран кайми ман тус-юлташ,
Тӑванӑм, Валентин Урташ!
Ҫук, эс вилмен -  юрру пуртан,
Чёлхемёре юратнӑран.

*  *  *

Эс -  ман телей, эс -  ман илем
Ытарайми тӑван чӗлхем!

*  *  *

Тӑван халӑх парнине -  
Атте-аннемӗр чёлхине,
Чӑваш ҫӗр пин юррине,
Чӑваш ҫӗр пин тёррине,
Ан мансамӑр, ҫамрӑксем,
Ан мансамӑр, ачамсем,
Ан мансамӑр, мӑнуксем,
Ан мансамӑр, тӑвансем.

*  *  *

Петӗр ОСИПОМ
Чунтанах юратрӑн, хисеплерён, 
Хамӑрах тӑван чёлхемёре, 
Чӑваш ятне, чысне ҫёклерён, 
Ҫӑлтӑру сан ҫӳллӗ тӳпере.J
Ac илетёп ҫаплах Айхие, 
Ҫеҫпӗл сӑнлӑ чӑваш поэтне,
Вӑл ҫӗклерӗ Европа шайне 
Тӑван халӑх сӑвви-юррине.

А.К.ЕРЕМЕЕВА-МИТГ0
Яланах асӑмра эс вёрентнё

кунсем'

Тавах уншӑн сана, тавах
чун-чёререн

Эс чӑваш ч ӗ л х и н е , сӑввине-юрР* 
Юратса пурӑнма ти в ё ҫте р тё н  пир*

ЧӐВАШ АЧИСЕНЕ
Ачамӑрсем, хастар пулар!
Ҫунат ҫумне ҫунат хушар.
Ҫут ҫӑлтӑр пек ҫунса тӑрар. 
Тӑван чёлхешӗн сас парар!

ТУПТАНТӐР ТУСЛӐХ' 
ПЁРЛЁХРЕ!

“Хыпар" хаҫагр! 
ӗҫлекен ryci»ctr

Кӑвар чӗреҫём чӗннипе,
Тӑван чёлхемӗр ячёпе 
Салам “Хыпар* хаҫатӑма!
Хӑват панишён чунӑмз! t 
Хастар ҫынсем ‘ хыпарҫӑсем’. 
Чӑвашлӑха сыхлакансем, 
Чёлхемёре упракансем,
Чун илемне ҫёклекемсем,
Ҫёре ҫити пуҫа тайсз,
Ҫёр юррӑма шӑраитарса 
Сунатӑп сывлӑх эп сире, '  
Туптантӑр туслӑх -  пёрлёхре


